
1.- INTRODUCIÓN

O Departamento de Orientación elabora o seguinte plan coa finalidade de clarificar as súas
funcións e tarefas e organizar así o seu traballo dentro do contexto institucional do centro,
en base ao Decreto 120/1998 e a Orde do 24 de Xullo de 1998, pola que se establece a
organización  e  funcionamento  da  orientación  educativa  e  profesional  na  Comunidade
Autónoma  de  Galicia.  Así  mesmo,  para  a  elaboración  do  Plan  de  Orientación  2021-22
contextualizado, tomouse como referencia a memoria do Departamento de Orientación do
curso  pasado,  así  como  as  liñas  prioritarias  de  actuación  establecidas  no  DECRETO
229/2011, do 7 de decembro, polo que se regula a atención á diversidade do alumnado
dos centros docentes da Comunidade Autónoma de Galicia. 

 
O Plan anual do Departemento de Orientación abarca  tódalas etapas e  niveis educativos
impartidos no centro, pois entendemos a orientación como un proceso que inclúe a toda a
comunidade educativa e abrangue a toda a poboación escolar. Pretendemos organizar e
estruturar de forma sistemática as medidas e respostas que queremos tomar ante unha
serie  de  aspectos  relativos  ao  desenvolvemento  persoal,  aos   procesos  de  ensino  -
aprendizaxe e á  toma de decisións,  que consideramos básicos  de cara á  formación dos
nosos alumnos/as, para a súa inserción na sociedade.

Partimos dos seguintes principios na elaboración do presente Plan de Orientación:

Estará baseado na análise da realidade do contorno e do centro, así como na avaliación e
priorización das necesidades da comunidade educativa.

Procuraremos contemplar accións que desenvolvan a actividade orientadora en todas as
etapas, ciclos e niveis educativos que se imparten no centro, favorecendo o principio de
continuidade da orientación na escolarización do alumnado.

Concíbese como un plan de acción, destacando a necesidade de relación entre o plan e o
seu desenvolvemento práctico nas aulas.

Pretendemos que sexa un proxecto de cambio e de mellora.

O Plan non é un proxecto rematado, irase construíndo e revisando continuamente en base
ás necesidades xurdidas, será  unha guía en continúa revisión.

  A orientación como formulación sistémica de intervención, tarefa cooperativa e proceso
de  responsabilidade  compartida  polo  equipo  docente,  coordinada  polo  titor/a,
supervisada pola  xefatura  de estudios  e  asistida pola orientadora  e  polos  servicios  de
apoio externos.



No Departamento de Orientación, entendemos a orientación como un proceso de análise
e tratamento das situacións educativas dende unha perspectiva de colaboración e axuda
sistemática  á  comunidade  educativa.  Esta  comunidade  educativa  formada  por
profesores/as, alumnos/as, pais/nais e persoal de administración e servizos, conforma un
sistema no que as relacións que existen entre os seus membros influirán en todos eles, e as
actuacións de cada un deles repercutirá nos demais e en sí mesmo.  Non se poden, pois,
concebir  ailladamente  as  accións  e  consecuencias  das  mesmas,  senón que,  é  necesario
coordinar as actuacións de todos e asumir as responsabilidades que cada un/unha de nós
temos como parte do sistema educativo.

Debemos ter en conta que a finalidade da orientación é a mesma que a do ensino en
xeral,  isto  é,  o  pleno  desenvolvemento  do  alumnado  en  tódolos  aspectos  da  súa
personalidade. A orientación é polo tanto un proceso incardinado na educación que vai
dirixido a tódolos participantes da comunidade educativa.

Dende este marco se xustifica o Modelo de Programas que propoñemos e que debe partir
das necesidades do propio centro educativo.

No  noso  modelo  de  orientación,  temos  como  obxectivo  a  realización  de  propostas
educativas adaptadas ás necesidades dos distintos elementos que conforman a comunidade
escolar, para desenvolver dun xeito colaborativo e compartido entre todo o profesorado,
equipo directivo e familias.  Entendemos a orientación educativa como un continuo que
comenza coa escolarización do alumno/a e que inclúe a toda a poboación escolar á marxe
da diversidade que presente, e como un proceso global e unitario que integra aspectos do
desenvolvemento  persoal  e  social,  dos  procesos  de  ensino-aprendizaxe  e  coa  toma  de
decisións; no que a finalidade básica é acadar o desenvolvemento integral da persoa.

ENSINANZAS IMPARTIDAS NO CENTRO

Actualmente  impártense  no  Centro  as  ensinanzas  correspondentes  a  Educación
Secundaria  Obrigatoria,  Bacharelato,  Ciclos  Formativos  de  Grao  Medio,  Formación
Profesional Básica e Ensinanza de Adultos, distribuídos do seguinte xeito:

 E.S.O.: 1º de ESO (2 grupos), 2º de ESO (2 grupos) 
                  3º de ESO ( 2 grupos) +3º PMAR e 4º de ESO ( 2 grupo)
 Bacharelato: 

1 º BAC da modalidade de Ciencias  e de Humanidades e Ciencias Sociais (5 grupos)
2º BAC da modalidade de Ciencias e Tecnoloxía e de Humanidades e Ciencias Sociais (4 grupos)

 Ciclos Formativos de Grao Medio: 
- Ciclo Medio de “Electromecánica de Vehículos Automóbiles” (2 cursos)
- Ciclo Medio de “ Xestión Administrativa” (2 cursos)

 Formación Profesional Básica: - 1º e 2º curso de Mantemento de Vehículos.
 Educación de Persoas Adultas: 

- Educación Secundaria de Adultos (Módulos III e IV)



2.- O DEPARTAMENTO DE ORIENTACIÓN.

Na Orde do 24 de Xullo de 1998, pola que se establece a organización e funcionamento da
orientación educativa e  profesional  na  Comunidade  Autónoma de Galicia  regulada polo
Decreto  120/1998,  indícase  que  “os  departamentos  de  orientación  deberán  constituír,
dentro de cada centro, o garante de que a orientación forma parte esencial da actividade
educativa e de que se establece unha vía de asesoramento permanente ao profesorado,
alumnado e ás familias.” Sendo así, faise  necesario que o Departamento de Orientación
sexa  un  elemento  aberto  e  integrador  no  Centro  e  na  comunidade  educativa.  As  súas
intervencións deberán estar integradas no proceso educativo xeral e no marco curricular.

2.1 CONFIGURACIÓN DO DEPARTAMENTO:

 Xefa do Departamento: Carmen M. Gorgoso López
 Profesora de Pedagoxía Terapéutica: Mª Dolores Rivas Veiras.
 Profesora de FOL: Sandra Mouzo Romero
 Profesora de Pedagoxía Terapéutica:Lorena Gende

2.2 COORDINACIÓN:

      Para poder coordinar e levar a cabo o plan de orientación, na planificación xeral do
centro contémplanse as seguintes medidas organizativas:

● Reunións semanais cos titores/as da etapa de Educación Secundaria Obrigatoria.
  Horario:
  1º ESO e 2º ESO: mércores de 10:50-11:40/12:10 – 13:00
  3º ESO e 4º ESO: venres 10:10:50/10:50-11:40

● Renión semanal cos titores da FPB: xoves 10:50-11:40

● Reunión mensual do Departamento en horario non fixo.  A  Orde do 4 de xuño de 2012
establece que  as reunións do Departamento de Orientación faranse como mínimo unha vez
ao mes, logo da convocatoria da xefatura do departamento, terán o mesmo carácter que as
do claustro de profesores e computaranse dentro das  sete horas  complementarias  non
fixas,dentro do horario do cómputo mensual.

● Reunións coordinadas polo titor ou titora co equipo docente de grupo, no horario 

destinado a actividades presenciais non fixas e/ou nos recreos.



● Reunións non fixas cos titores da ESA, os Ciclos de FP, e o Bacharelato. 

● Reunión cuatrimestral cos departamentos de orientación da zona educativa. 

Ademáis  o  Departamento  de  Orientación  atópase  á  disposición  dos  membros  da
comunidade educativa, establecéndose un horario de atención para pais/nais e alumnos/as
ao cal se lle dará difusión:

-Atención a alumnos:  atención preferente de luns a venres nos recreos.

-Atención  a  pais/nais:  aínda  que  existe  fixada  unha  hora  semanal  (aínda  en  horario
provisional), daráselles atención da forma máis inmediata posible en canto o soliciten.



3.- PLANIFICACIÓN XERAL.

 3.1 LIÑAS PRIORITARIAS DE ACTUACIÓN

 No curso 2021-22, priorizaremos as accións recollidas na lexislación e nas circulares que
seguen vixentes. Estas actuacións abranguen os seguintes apartados:

1. Atención a toda a diversidade presente no centro e en particular ao alumnado con
necesidades específicas de apoio educativo a través da:

a) Pronta identificación das necesidades educativas do alumnado.
b) Revisión e, de ser o caso, modificación das medidas de apoio que está a recibir o

alumnado que presenta dificultades de aprendizaxe.
c) Proposta  de  iniciativas  que  supoñan  a  optimización  dos  recursos  humanos  e

materiais dos centros no que se refire aos apoios enunciados no punto anterior, de
cara a  avanzar  na prevención dos  problemas de aprendizaxe e na loita  contra o
fracaso escolar.

d) Resposta  ás  demandas  realizadas  polos  departamentos  didácticos  e  os  equipos
docentes para que nas respectivas programacións se contemplen distintos niveis de
dificultades que dean resposta á diversidade presente nas aulas.

e) Establecemento de  canles  de coordinación  cos  CEIP  e  IES  da  zona,  a  través  dos
departamentos  de  orientación,  para  favorecer  o  proceso  de  intercambio  de
información e facilitar o tránsito do alumnado entre as etapas de educación primaria
e secundaria.

2. Desenvolvemento do plan de acción titorial:

a)  Colaboración na análise das necesidades do profesorado titor e demais profesorado
do centro en relación ao desenvolvemento da acción titorial.

b) Aspectos organizativos e de xestión da acción titorial: criterios para a adxudicación
de titorías, establecemento de mecanismos de coordinación entre equipos docentes,
entre o profesorado titor e o departamento de orientación e demais profesorado do
centro.

c) Incorporación  de  contidos  relacionados  coas  habilidades  sociais,  a  autoestima,  a
resolución pacífica de conflictos, a dinámica de grupos e a igualdade entre homes e
mulleres.

       3. Promoción da convivencia e a resolución pacífica de conflictos:

a)   Colaboración  na  diagnose  sobre  o  estado  da  convivencia  no  centro  en  base  á
información ofertada polos distintos sectores da comunidade educativa, e proposta
de  medidas  que  redunden  na  mellora  da  mesma:  dinamización  da  xunta  de
delegados e delegadas, mediación escolar e normas de convivencia. 

        b)   Participación na revisión do proxecto educativo do centro, se é o caso,  con especial
atención aos principios dunha educación democrática e igualitaria, e de valores tales
como solidariedade, cooperación, xustiza, tolerancia e desenvolvemento sostible.



         4. Formación permanente, investigación, experimentación e innovación:

   a) Colaboración na detección de necesidades de formación do profesorado en temas de
orientación e dinamización da participación en cursos que se organicen para atender
a estas necesidades.    

    b) Participación na formación permanente dos orientadores e orientadoras.
    c)  Participación  na  recompilación  de  recursos  e  materiais  de  apoio:  páxinas  web,

materiais impresos, experiencias de outros centros, etc.  

    5.  Participación  e  implicación  das  familias,  como  parte  fundamental  da
comunidade educativa:
    

        a) Dinamización das canles de comunicación e participación entre familias e centro
educativo.

        b) Colaboración coas familias do centro en temas de interese para a educación dos seus
fillos e fillas.

         6. Fomento da igualdade no acceso á formación profesional:

a)  Establecemento  de  accións  dirixidas  a  reducir  as  desigualdades  derivadas  de
condicionantes de xénero, orixe, lugar de residencia, etc.

 b)  Promoción de accións de colaboración, especialmente as relacionadas coa igualdade
no  acceso  ás  referidas  ensinanzas,  entre  o  departamento  de  orientación,
profesorado de centros que imparten formación profesional e  servizos de ámbito
laboral.

7. Actuacións en relación á etapa de transición da formación ao mundo laboral ou
viceversa:

a)  Atención  preferente  ao  alumnado  que  remata  un  ciclo  medio  ou  superior,  a
formación  profesional  básia,e  o  alumnado  con necesidades  específicas,  así  como
persoas adultas que retornan ao sistema educativo.

b)   Colaboración no seguimento da inserción laboral do alumnado que remata os ciclos.

8. Asesoramento ás persoas adultas sobre diferentes oportunidades de aprendizaxe
e de inserción laboral.

9. Asesorar e informar ao alumnado sobre as ensinanzas de réxime especial.

3.2. ÁMBITOS DE INTERVENCIÓN.

No cumplimento das funcións que o Departamento de Orientación ten encomendades
elabórase o Plan de actividades do mesmo, en torno aos seguintes ámbitos de actuación: 

 Plan de apoio ao proceso ensino - aprendizaxe.



 Plan de acción titorial.
 Plan de orientación académica e profesional.

As  acción  prioritarias  establecidas  neste  Plan  de  Orientación   para  o  curso,
desenvolveranse mediante  tres ámbitos de actuación claramente  interrelacionados:

 Plan de apoio ao proceso ensinanza – aprendizaxe:  fai  referencia tanto ao
apoio  no  relativo  ás  medidas  educativas  preventivas,  ordinarias  e  as
extraordinarias.

 Plan  de  acción  titorial:  ten  como  finalidade  favorecer  o  seguemento  do
proceso de ensino-aprendizaxe de cada alumno/a e do grupo, e a súa inclusión
e participación na dinámica do centro.

 Plan de orientación académica e profesional:  fai referencia á organización e
desenvolvemento da orientación vocacional do alumnado, para axudarlle nos
procesos de toma de decisións.

As  accións  a  desenvolver  nestes  ámbitos  dirixiránse  a  toda  a  comunidade  educativa
(alumnado, profesorado, familias, axentes sociais externos ao centro, ...) así como a todos
os  niveis educativos que se imparten no Centro.

Os  aspectos  a  ter  en  conta  para  mellorar  a  intervención  a  desenvolver  desde  o
Departamento de Orientación, recollidos na memoria do curso anterior son:

Prestar especial atención ao plan de acción titorial.
Prestar especial atención ao plan de atención á diversidade.



3.3. ESTRATEXIAS DE INTERVENCIÓN
         

  A organización da intervención e apoio ó proceso de ensino-aprendizaxe realizarase
fundamentalmente  a  través  das  reunións  dos  equipos  docentes  de  grupo e  nas
reunións de coordinación ordinarias cos titores da ESO. Nestas reunións propoñeranse
as medidas educativas  ordinarias e extraordinarias que poida necesitar  un alumno,
alumna ou un grupo, en cada área ou materia, así como a forma de colaboración e
participación  da  profesora  de  apoio  para  o  desenvolvemento  das  medidas  que  se
acorden. No presente curso partiremos das sesións de avaliación inicial propostas pola
dirección  do  centro  para  as  diferentes  etapas  e  niveis.  Tanto  o  tipo  de  medidas
educativas como a forma de colaboración da profesora de apoio serán modificadas en
función dos cambios que se vaian producindo e das necesidades que poidan xurdir.  

Os  plans  de  acción  titorial  e  de  orientación  académica  e  profesional diseñaranse
segundo as instrucións recollidas na Circular 10/2010, as directrices da Comisión de
Coordinación  Pedagóxica  e  as  propostas  que os  titores  e  titoras  fan nas  reunións;
tendo como referencia os seguintes criterios:

• Que respondan ás finalidades do actual sistema educativo.

• Que se adapten ás características e necesidades do alumnado e do centro.

• Que  sexan flexibles  e  abertos  a  tódalas  posibles  modificacións  que  a  práctica  e
circunstancias aconsellen; pero que, ó mesmo tempo, teñan un grao de estabilidade
suficiente  para  que  a  súa  continuidade  non  se  vexa  afectada  polos  cambios  de
profesorado, equipo directivo, etc.

  Utilízase, como canle principal para o deseño e desenvolvemento dos mencionados
plans,  a estructura das titorías, porque a función titorial ten un recoñecemento legal e
unha consolidación no funcionamento do centro. A través dos titores e titoras é máis
doado chegar  ó resto do profesorado,  alumnado e  familias. 

   É necesario subliñar que existen diferencias entre a acción titorial que poden realizar
os  titores  e  titoras  da  etapa  de  Educación  Secundaria  Obrigatoria  e  os/as  de
Bacharelato. Os/as primeiros/as teñen contemplado no seu horario lectivo unha sesión
de titoría co grupo de alumnos/as, e é nesa sesión cando poden desenvolver o plan de
acción titorial e de orientación académica e profesional, mentras que esta sesión non
está contemplada no Bacharelato.  Potenciaremos a coordinación cos  titores/as de
bacharelato para poder planificar máis axeitadamente a nosa intervención nesa etapa.



4. OBXECTIVOS

4.1. OBXECTIVOS XERAIS

• Facilitar  o coñecemento das características do alumnado procedente dos centros
adscritos, que inicia a escolarización na etapa de educación secundaria obligatoria, do
alumnado de incorporación tardía e do alumnado procedente do estranxeiro.

• Prestar  apoio  técnico  no  referido  á  avaliación  inicial  do  alumnado,  así  como  ós
criterios de avaliación formativa.

• Coordinar  e  colaborar  na  organización  e  atención  ó  alumnado  con  necesidades
específicas de atención educativa.

• Fomentar  a  inclusión  e  participación  do  alumnado  na  dinámica  do  centro,
favorecendo actitudes de respecto, colaboración e tolerancia, así como o cumprimento
das normas básicas de convivencia.

•  Favorecer a comunicación cos alumnos/as e as súas familias, nos ámbitos individuais
e grupais.

• Asesorar  ao  equipo  directivo  e  aos  equipos  docentes  en  temas  de  avaliación,
promoción e titulación.

• Colaborar  no  proceso  de  toma  de  decisións,  especialmente  nas  académicas  e
profesionais,  mediante  programas  de  orientación  que  doten  ao  alumnado  da
capacidade  de  toma  de  decisións  responsables  e  con  coñecemento  das  súas
posibilidades e das oportunidades que se lle presentan,  tanto a nivel  escolar como
profesional.

• Colaborar  cos  servizos  de  orientación  do  ámbito  educativo  e  os  orientadores
laborais, no marco do sistema integrado de información e orientación profesional.

•  Coordinar as actividades titoriais, asegurando a coherencia no desenvolvemento do
plan de acción titorial nos distintos niveis educativos, e favorecendo a formación do
titor/a para que poida desempeñar as súas funcións adaptándoas ás características  do
grupo. 



4.2. OBXECTIVOS ESPECÍFICOS

 4.2.1. Ámbito de apoio ao proceso de ensino-aprendizaxe

• Elaboración  e  presentación  á  dirección  do Plan  Xeral  de  Atención  á  Diversidade
elaborado para o seu debate e aprobación nos órganos respectivos.

• Asesorar ó equipo directivo e ó profesorado sobre as medidas educativas ordinarias
e extraordinarias de atención á diversidade e a necesidade de súa implantación para
poder atender á diversidade do alumnado.

• Colaborar  cos  equipos  docentes  na  avaliación  inicial  do  alumnado  e  no
establecemento de medidas educativas adaptadas ás necesidades detectadas no grupo
ou nalgún alumno ou alumna.

• Asesorar  e  ofrecer  recursos  á  comunidade  educativa  para  que  nos  distintos
documentos  e  actuacións  se  contemple  a  atención  á  diversidade  e  se  favoreza  o
desenvolvemento de actitudes positivas fronte á diversidade multicultural.

• Participar  no  deseño,   desenvolvemento  e  seguimento  de  medidas  de  carácter
preventivo e compensador das necesidades educativas específicas: reforzo educativo,
adaptacións curriculares, agrupamentos específicos, programas de diversificación,...

• Participar no deseño e colaborar no desenvolvemento de programas específicos de
aprendizaxe para o alumnado procedente do estranxeiro.

• Apoiar  o  desenvolvemento  de  medidas  de  atención  á  diversidade  adaptadas  ás
necesidades e características de cada alumno/a, dun pequeno grupo ou da clase.

• Colaborar  cos  departamentos  didácticos  e  cos  equipos  docentes  para  que  se
fomente a valoración do esforzo no traballo e se potencie  o desenvolvemento de
actividades que favorezan a aprendizaxe significativa.

• Colaborar cos departamentos didácticos no novo diseño curricular adaptado á nova
normativa publicada.

• Colaborar  no  seguemento  e  avaliación  do  Proxecto  Curricular  de  Centro,
fundamentalmente nos principios relativos á avaliación formativa e na adecuación dos
criterios de avaliación e promoción do alumnado.

• Asesorar  no desenvolvemento das sesións de avaliación.

• Promover actividades que impliquen a cooperación entre o centro e as familias.

•Colaborar e coordinarse cos diferentes servicios e institucións que actúan no ámbito
da orientación.



4.2.2. Ámbito do plan de acción titorial

• Presentación  á  dirección  da  proposta  de  actividades  do  Plan  de  Acción  Titorial
elaborado para o seu debate.

• Asesorar ó equipo directivo na planificación do inicio de curso, en aspectos referidos
á constitución dos grupos  e a estructura e funcionamento das medidas de atención a
diversidade.

• Colaborar na análise dos expedientes e recollida de información sobre o alumnado,
especialmente dos alumnos e alumnas que inician este curso a etapa de educación
secundaria e que presentan necesidades educativas.

• Contribuír ó desenvolvemento da acción titorial, ofertando asesoramento, materiais
e propostas de actividades.

• Impulsar  o  desenvolvemento  de  programas  e  accións  que  incidan  búsqueda  de
valores propios dunha sociedade participativa e democrática, favorecedores dun clima
de convivencia e de respecto entre as persoas e as culturas.

• Potenciar o funcionamento da Xunta de delegados e delegadas.
 
• Asesorar no desenvolvemento de actuacións dirixidas á resolución de conflictos e a
mellorar as relacións sociais e  convivencia nas aulas e no centro.

• Potenciar  e  coordinar  a  participación  en  programas  destinados  a  prevención  da
violencia de xénero, de educación para a saúde, de educación afectivo-sexual, …

• Promover actividades que impliquen ás familias e á comunidade educativa. 

• Asesorar nas reunións e  relacións coas familias, de xeito individual e colectivo, para
que participen activamente no proceso educativo dos seus fillos/as.

• Asesorar  aos  titores/as  na  cumprimentación  da  documentación  académica  do
alumnado, en especial do que recibe medidas de atención á diversidade.

• Participar no desenvolvemento de programas que elaboren ou promovan os equipos
de orientación específicos.

• Colaborar  no  desenvolvemento  das  actividades  que  propoña  a  Vicedirección  do
centro,  que estean relacionadas coas funcións de orientación e titoría.



4.2.3.   Ámbito do plan de orientación académica e profesional  

• Presentación  á  dirección  das  actividades  do  Plan  de  Orientación  Académica  e
Profesional elaborado para o seu debate e aprobación nos organos respectivos.

• Coordinar accións que favorezan o tránsito do alumnado entre etapas educativas,
especialmente cando implique o cambio de centro educativo.

• Colaborar  cos  departamentos  didácticos,  equipos  docentes  e  titores/as  na
incorporación ao currículo da orientación académica: elección de materias optativas,
itinerarios educativos…

• Colaborar  cos  titores/as  e  cos  equipos  docentes  na  formulación  do  Consello
Orientador, nos casos que se estableza.

• Orientar  e  asesorar  a  toda  a  comunidade  educativa  sobre  as  posibilidades
académicas  e  laborais,  así  como  sobre  as  ofertas  educativas  do seu  contorno,  no
momento  de  finalización  dunha  etapa  educativa  (ESO,  Bacharelato);  con  especial
atención ao alumnado con necesidades específicas de apoio educativo.

• Promover  a  realización  de  actividades  de  información  e  orientación  nas  que
participen persoas e profesionais externos ó centro.

• Participar no desenvolvemento de programas que elaboren ou promovan os equipos
de orientación específicos.

•  Difusión de información visible na páxina web do centro a disposición de toda a
comunidade educativa,  onde se recollerá toda a información referida a orientación
académica e profesional.



5.  TEMPORALIZACIÓN

1º TRIMESTRE

PROCESO DE ENSINO-APRENDIZAXE

- Colaborar  na  avaliación  inicial  do  alumnado  das  diferentes  etapas  e  niveis,
fundamentalmente  dos  susceptibles  de  presentar  necesidades  específicas  de
apoio educativo.

- Facilitar a información recollida sobre os/as alumnos/as polos titores e titoras en
cursos anteriores.

- Coordinar o apoio do alumnado con necesidade específica de apoio educativo,
dando  prioridade  as  áreas  instrumentais  da  etapa  de  educación  secundaria
obrigatoria e a o programa de diversificación curricular.

- Participar nas reunións dos equipos docentes.

- Planificar e implementar novas medidas de atención a diversidade que den unha
mellor resposta as necesidades detectadas.

- Orientar ó profesorado no uso de técnicas, materiais e programas que sirvan para
previr  actitudes  discriminatorias  cara  ó  alumnado  doutras  culturas  e  permitan
resolver satisfactoriamente as posibles dificultades que se poidan producir.

- Colaborar na elaboración de adaptacións curriculares e/ou no deseño de medidas
de reforzo educativo.

- Asesorar  e  deseñar  materiais  para  a  realización  das  sesións  de  avaliación,  na
procura  de  buscar  actuacións  que  favorezan  a  coherencia  nas  respostas
educativas. Elaborar unha proposta de avaliación inicial. 

- Realizar,  en  colaboración  cos  titores  e  profesorado dos  grupos  específicos  das
áreas instrumentais, o seguemento do alumnado incorporado a ditos grupos



PLAN DE ACCIÓN TITORIAL

- Deseño e participación, en coordinación co equipo directivo e os titores e titoras
do   plan de acollida do alumnado. 

- Deseño de cuestionarios para a recollida de información  inicial do alumnado de
ESO e Bacharelato.

- Propostas  de actividades para desenvolver co alumnado nas sesións de titoría,
iniciando  coas  referidas  a  recollida  de  información   inicial  do  alumnado
coñecemento das RRI do centro e a elección de delegados/as.

- Asesoramento e  seguimento da función titorial, especialmente   na  ESO a través
das  reunións  de  coordinación  semanal  cos  titores  e  titoras  contempladas  na
planificación horaria para o actual curso.

- Potenciar o desenvolvemento de programas hábitos e técnicas de estudio en toda
a ESO , facendo especial fincapé no 1º curso da ESO

- Potenciar  o  desenvolvemento  de  programas  de  habilidades  sociais,  educación
para a saúde, prevención da violencia entre iguais e de xénero, prevención do
consumo de drogas ,educación afectivo-sexual.

- Impulsar o desenvolvemento de programas que favorezan o coñecemento doutras
culturas e os valores dunha sociedade democrática. 

- Selección e deseño de materiais que orienten aos titores/as no desenvolvemento
da función titorial.

- Información  sobre  cursos  de  formación  para  o  profesorado,  directamente
relacionados coa orientación e, especialmente, cos programas que se propoñan
para desenvolver no plan de acción titorial. 

- Preparación de materiais para a realización das sesións de avaliación: avaliación
inicial,  pre-avaliación  e  1ª  avaliación,  na  procura  de  buscar  actuacións  que
favorezan a potenciación da vertente formativa. 

PLAN DE ORIENTACIÓN ACADÉMICA E PROFESIONAL

- Facilitar ó profesorado titor materiais nos que se recolle a actual estructura do
sistema educativo e información sobre os cambios que se produzan na normativa.

- Informar  ó  profesorado  da  optatividade  na  educación  secundaria  obrigatoria,
modalidades de bacharelato e vías que se cursan no centro.

- Informar ó profesorado das medidas organizativas de atención á diversidade que
se están levando a cabo no centro.

- Utilizar a páxina web do centro e o blog de orientación como instrumento para
informar ao alumnado, en particular, e a toda a comunidade educativa, sobre todo
no que a orientación académica e profesional se refire. 

- Charlas  informativas  nos  diferentes  grupos  de  bacharelato  sobre  orientación
académica e profesional.



2º TRIMESTRE

PROCESO DE ENSINO-APRENDIZAXE

-  Revisión e, de ser o caso, modificación das medidas de apoio que está a recibir o
alumnado que presenta dificultades de aprendizaxe ou inclusión.

-  Continuar  coas  actuacións  iniciadas  no  primeiro  trimestre:  participación  nas
reunións  dos equipos docentes,  apoio ó alumnado con necesidades educativas
especiais, coordinacións das actividades de titoría, ...

- Seguimento, en colaboración cos titores e o profesorado implicado, do alumnado
que está nos programas de reforzo das áreas instrumentais. 

-  Preparación  de  materiais  para  a  realización  das  sesións  da  2ª  de  avaliación,
preavaliación e postavaliación na procura de buscar actuacións que favorezan a
potenciación da vertente formativa. 

PLAN DE ACCIÓN TITORIAL

-   Realizar  un  seguimento  dos  programas  que  se  iniciaron  no  trimestre  pasado,
introducindo as modificacións e axustes que se estimen necesarios.

-     Organizar un programa de educación afectivo-sexual na ESO.     

-     Procurar a ampliación do referido programa a outros niveis educativos : formación
profesional básica e ciclos formativos.

-   Desenvolver  novas  propostas  de  programas  e  actividades,  en  función  das
posibilidades e necesidades que se vaian detectando.

PLAN DE ORIENTACIÓN ACADÉMICA E PROFESIONAL

- Potenciar  o  desenvolvemento  dun  programa  de  orientación  académica  co
alumnado do 4º curso de ESO, que lle axude na toma de decisións e na elección da
súa propia opción educativa e/ou profesional.

- Elaboración de propostas para orientar na elección de materias optativas, dirixidas
ó alumnado que cursa 1º, 2º e 3º de ESO.

- Elaboración  de  diferentes  dossieres  de  orientación  académica  e   profesional,
dirixidos  ó  alumnado  do 4º  curso  de  ESO,  1º  e  2º  de  Bacharelato   e  ás  súas
familias.

- Saídas a feiras, congresos ou actividades relacionadas coa orientación académica e
profesional: visitas aos distintos campus, facultades, visitas a feiras de fp, dirixidas
a preuniversitarios-as…

- Organización de charlas informativas  sobre orientación académica e profesional
en 1º e 2º de Bacharelato, así como establecemento de horarios para que poidan
acudir a realizar todas as consultas concernentes a este ámbito.



- Orientación académica e laboral  ao alumnado que remate unha etapa:  ESA, 2º
Bacharelato, Ciclos Medios e Formación Profesional Básica.

3º TRIMESTRE

PROCESO DE ENSINO-APRENDIZAXE

- Revisión e, de ser o caso, modificación das medidas de apoio que está a recibir o
alumnado que presenta dificultades de aprendizaxe ou inclusión.

-Colaborar no proceso de selección do alumnado proposto nas xuntas da 2ª avaliación
para  incorporarse  a  un  programa  de  reforzo,  cursar  un  programa  de  mellora  do
rendemento e a aprendizaxe ou incorporarse á Formación Profesional Básica.

-  Informar ás familias destes alumnos das características destes programas e solicitar
a súa conformidade.

- Preparación de materiais para a realización das sesións da 3ª de avaliación, incluíndo
información relativa á promoción e titulación.

PLAN DE ACCIÓN TITORIAL

-  Continuar  co  desenvolvemento  das  actividades  propostas  e  as  novas  que  se
consideren necesarias.

-  Colaborar  no asesoramento ó alumnado e familias en relación coas expectativas
académicas e profesionais para o próximo curso.

-  Asesorar  ós  titores/as  na  cumprimentación  da  documentación  académica  do
alumnado, en especial do que está recibindo medidas de atención á diversidade.

- Colaborar co profesorado titor da ESO na formulación do Consello Orientador.

- Aportar información sobre a avaliación, promoción e titulación do alumnado.

PLAN DE OERIENTACIÓN ACADÉMICA E PROFESIONAL

- Colaborar no proceso de toma de decisións dos alumnos e alumnas que rematan
unha  etapa  educativa  (ESO,  Bacharelato,  ciclos  de  FP  ou  Educación  de  Adultos),
mediante  accións  que  lles  faciliten  unha  elección  responsable,   acorde  coas  súas
posibilidades e intereses, e que non estea mediatizada por condicionantes de xénero,
orixe, lugar de residencia. 



6.- PLAN DE ACTUACIÓN DAS PROFESORAS  DE PEDAGOXÍA TERAPÉUTICA

Neste curso contamos con 10 horas de Pedagoxía Terapéutica de Loli Rivas e con 20
horas de Lorena Gende, coas que se atende prioritariamente ao alumnado con desfase
curricular e dificultades de aprendizaxe. Isto para nós supón un avance moi grande na
atención de este alumnado, que consideramos facilitará a súa integración e progreso
educativo.

Obxectivos xerais 

- Participar  na  avaliación  inicial  do  alumnado  que  acceda  a  educación  secundaria
obligatoria.
- Colaborar  na  elaboración,  seguimento  e  avaliación  das  adaptacións  curriculares

individuais,  das  medidas  de  reforzo  ou  daqueloutras  dirixidas  a  atención  á
diversidade do alumnado.
- Prestar  atención  directa  ao  alumnado  con  necesidades  específicas  de  apoio

educativo que así o requira, atención que, en xeral, se prestará no grupo no que está
integrado. 

Obxectivos específicos

- Colaborar na avaliación do alumnado para a detección de aquel que pode presentar
necesidades específicas de apoio educativo.
- Apoiar ó profesorado na resposta educativa que precise o alumnado.
- Colaborar cos titores, fundamentalmente dos distintos niveis da ESO, no seguimento

do  alumnado  para  detectar  dificultades  e  necesidades  especiais,  co  obxecto  de
busca-las respostas educativas adecuadas.
- Apoiar ós titores na coordinación dos apoios e adaptaciones curriculares dos seus

alumnos e alumnas.
- Apoiar aos alumnos e alumnas que presenten necesidades específicas de apoio.
- Fomentar a inclusión dos alumnos e alumnas  con necesidades específicas de apoio

educativa no seu grupo-clase e no centro. 
- Favorecer a mellora da autoestima. 
- Contribuír  a reducir as taxas de abandono, fracaso e inadaptación escolar. 
- Participar na organización e desenvolvemento das diversas medidas de apoio que se

establezan para a atención da diversidade
- Colaborar co profesorado das distintas áreas no proceso de ensinanza e aprendizaxe

dos  alumnos  e  alumnas  que  teñen  necesidades  específicas  de  apoio  educativo;
especialmente nas áreas instrumentais.
- Aportar materiais adaptados ás necesidades do alumnado que presenta necesidades

específicas de apoio educativo.



Liñas prioritarias de actuación

- Atender a diversidade que haxa no centro, dándolle prioridade á etapa de secundaria
obligatoria, e dentro desta ao 1º e 2º curso de ESO.
- Participar  na  avaliación  inicial  do  alumnado  que  acceda  á  educación  secundaria

obligatoria, priorizando o alumnado de nova incorporación, incorporación tardía, ou
alumnado procedente do estranxeiro.
- Colaborar  na  proposta  organizativa  para  a  atención  do  alumnado  que  presente

necesidades específicas de apoio educativo na avaliación inicial. 
- Colaborar  na  elaboración,  seguimento  e  avaliación  das  adaptacións  curriculares

individualizadas, así como nas medidas de reforzo, se é o caso, e daquelas outras
dirixidas a atención á diversidade do alumnado. 
- Facilitarlle  ó  profesorado,  se  o  demanda,  material  adaptado  ás  necesidades

educativas de algún alumno ou alumna. 
- Prestarlle  atención  directa  ó  alumnado  con  necesidades  específicas  de  apoio

educativo no grupo clase en colaboración co profesorado de área. Excepcionalmente
prestaráselle  atención  de  forma individual  ou  en pequenos  grupos  non estables,
cando as necesidades do alumno/a lle imposibiliten seguir unha mínima inclusión na
aula.

7. INTERVENCIÓN E COORDINACIÓN COS CENTROS DA ZONA EDUCATIVA.  

  • Impulsar a coordinación coas direccións e departamentos de orientación da   zona
co fin de intercambiar información e facilitar o tránsito do alumnado entre  os
distintos centros e etapas educativas

• Impulsar  a  coordinación  e  cooperación  con  outras  institucións  (Concello,
Asociacións, ONG,s, Cruz Vermella, Equipo de Orientación Específico,…)

•  Mellorar e colaborar na execución do plan de divulgación da oferta educativa do
noso centro.

8- SEGUEMENTO E AVALIACIÓN DO PLAN

A avaliación do Plan de Orientación terá diferentes momentos, que serán:

- Ao  inicio  do  curso  ,  que  nos  permitirá  coñecer  a  situación  da  que  partimos  e  o
contexto  no  que  traballaremos.  Analizaremos  as  necesidades  da  comunidade
educativa  e  do  centro,  o  funcionamento  do  Departamento  de  Orientación  e  os
destinatarios aos  cales nos diriximos.
- Durante  o  curso  ,  co  que  poderemos  introducir  as  modificacións  necesarias  para

mellorar as nosas actuacións e dar resposta as novas necesidades detectadas.
- Ao final do curso  , valoraremos o proceso seguido e proporemos melloras de cara ó

próximo ano. Recolleranse as conclusións na memoria final.



A avaliación terá en todo caso un caracter formativo utilizando fundamentalmente
instrumentos  de  análise  cualitativos  (reunións,  entrevistas,  observacións).
Intentaremos acadar unha visión global do proceso seguido para axustalo e melloralo.

O seguemento e avaliación do plan de orientación realizarase a través das reunións
periódicas que se contemplan na medidas organizativas e nas que sobre a orientación
se realicen ao longo do curso. 

 As  modificacións  introducidas  e a  valoración global  do grao de consecución dos
obxectivos propostos e das actividades realizadas reflictiranse na memoria final, así
como as propostas de mellora que, de selo caso, se considere oportuno  incorporar no
plan de orientación do próximo curso.

En Ordes , a 15 de setembro de 2021

Asdo. Carmen M. Gorgoso López 

  Xefa do Departamento de Orientación

